ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ, ԼՐԱՑՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀՀ ԿՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի անհրաժեշտությունը և նպատակը
ՀՀ բարձր տեխնոլոգիական արդյունաբերության նախարարության ռազմարդյունաբերության կոմիտեն 2025 թվականի մարտից  տեղափոխվել է այլ վարչական տարածք, ինչի հետևանքով առաջացել է անհրաժեշտություն վերազինել նոր տարածքը որոշ տեխնիկական սարքավորումներով և կահույքով՝ ապահովելով լիարժեք աշխատանքային պայմաններ։ Նոր տարածքում առանձնացվել է գաղտնի բաժին, որի աշխատանքը պահանջում է պետական գաղտնիության պահպանման չափանիշներին համապատասխան բարձր անվտանգություն և տեխնիկական հագեցվածություն։
Ուստի անհրաժեշտ է ձեռք բերել 2 նոր համակարգիչ՝ գաղտնի բաժնի աշխատանքի ապահովման նպատակով, ինչպես նաև կահույք և ցանցային սարքեր և սարքավորումներ՝ ողջ կոմիտեի արդյունավետ գործունեությունն ապահովելու համար։ Նոր համակարգիչները պետք է համապատասխանեն տեղեկատվության անվտանգության և ներքին ցանցային մեկուսացման պահանջներին՝ կանխելու տեղեկատվական արտահոսքերը և ապահովելու պետական գաղտնիքի պաշտպանությունը։
Բացի այդ, կոմիտեի արդյունավետ և անվտանգ գործունեության համար պահանջվում է արագ, հուսալի և ներքին կապի ապահովում՝ առանց արտաքին կապուղիների կախվածության։ Կոմիտեի նոր վարչական տարածք տեղափոխվելու հետևանքով առաջացել է անհրաժեշտություն՝ ստեղծել և կազմակերպել ժամանակակից և փակ ներքին հեռախոսային կապի համակարգ (ներքին հեռախոսակայան)։
Ներքին հեռախոսակայանը թույլ կտա․
· իրականացնել արագ և անմիջական կապ կոմիտեի ստորաբաժանումների միջև՝ առանց արտաքին կապուղիներ օգտագործելու,
· ապահովել գաղտնիության և տեղեկատվության պաշտպանվածության բարձր մակարդակ՝ ներքին կապը չդարձնելով արտաքին միջամտության ենթակա,
· կազմակերպել աշխատանքային գործընթացները ավելի օպերատիվ
· հնարավոր դարձնել անհրաժեշտության դեպքում հեռախոսազրույցների հաշվառումը կամ վերահսկումը՝ անվտանգության տեսանկյունից։
Հաշվի առնելով վերոգրյալը՝ ներքին հեռախոսակայանի տեղադրումը և համապատասխան սարքավորումների ձեռքբերումը առաջնահերթ անհրաժեշտություն է կոմիտեի արդյունավետ և անվտանգ գործունեության համար։ 
Նոր վարչական շենքում նախատեսված է փոքր խոհանոց, ապահովելու համար աշխատակիցների նվազագույն կենցաղային հարմարությունները: Առանձնացված սենյակում աշխատակիցների ընդմիջումների համար նվազագույն կենցաղային հարմարություններ ապահովելու նպատակով անհրաժեշտություն է առաջացել կահավորել այն, որը կնպաստի աշխատակիցների աշխատանքի արդյունավետության բարձրացմանը, կբարելավվի ներքին պայմանները, ինչպես նաև գաղտնի ռեժիմով աշխատող կառույցում կնվազեցնի արտաքին շարժը։
Հիշյալ ծախսերի իրականացումը կարևոր նշանակություն ունի կոմիտեի գործառույթների շարունակականության ապահովման համար։
Կպահանջվի 17,916.8 հազար դրամ, որը նախատեսվում է վերաբաշխման միջոցով հատկացնել 1220 ծրագրի «Ռազմարդյունաբերության ոլորտի մասնագիտական կադրերի որակավորման բարձրացում» միջոցառման համար նախատեսված գումարներից: 

2. Ակնկալվող արդյունքը
Ակնկալվում է, որ հիմնական միջոցների ձեռքբերմամբ կապահովվեն կոմիտեի բնականոն աշխատանքային պայմանները։ 

3. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
		Նշված իրավական ակտի ընդունումը չի հանգեցնում ՀՀ պետական բյուջեի ծախսերի ավելացման կամ նվազեցման, ինչպես նաև նվազեցվող միջոցառման համար հետագայում լրացուցիչ միջոցների ներգրավման անհրաժեշտություն չի առաջանում:
4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ 
Ներկայացված նախագիծը բխում է ՀՀ Կառավարության 2021 թվականի օգոստոսի 18-ի N 1363-Ա որոշմամբ հաստատված ՀՀ Կառավարության 2021-2026թթ. ծրագրի «2․3 բարձր տեխնոլոգիաներ» մասի դրույթներից, մասնավորապես «Ռազմարդյունաբերություն» ենթաբաժնից․

